
Državljanin Hrvatske pokušao da pobjegne iz BiH poslije
ranjavanja brata
N. T.

12.08.2017 11:09

 Državljanin Hrvatske pokušao da pobjegne iz BiH poslije ranjavanja brata

Velika Kladuša - Državljanin Hrvatske Zlatko Babahmetović uhapšen je na međunarodnom graničnom prelazu Velika Kladuša zbog
sumnje da je prije pokušaja izlaska iz BiH hicem iz puške lakše ranio brata Dž. Babahmetovića (60).

Babahmetovića su uhapsili pripadnici Granične policije BiH nakon dojave da je on pokušao
da počini ubistvo.

- Osumnjičeni B. Z. je ispitan i prema nalogu tužioca tužilaštva Unsko-sanskog kantona
predat je službenicima MUP-a Hrvatske. Njima su predati i oružje, municija i odjeća s
tragovima krivičnog djela - naveli su iz Granične policije BiH.

Rekli su da je u "audiju" u kojem je osumnjičeni bio pronađena puška i deset metaka.

Osumnjičeni i njegov brat su se posvađali u Velikoj Kladuši zbog starih porodičnih razmirica.
Tokom svađe Zlatko je iz skraćene puške pucao prema bratu i ranio ga u ruku.

